
Vendim i Këshillit të Mediave të Shkruara të Kosovës ndaj 

ankesës së Haki Abazi kundër Insajderi.org 

 

 

Këshilli i Mediave të Shkruara të Kosovës në mbledhjen e tij 

të mbajtur më 27 janar 2021, shqyrtoi ankesën e Haki Abazi 

kundër Insajderi.org lidhur me publikimin e artikullit me 

titull: “Në 2011-ën VV rrokulliste kamionët me mallra serbe, 

Haki Abazi mbështeste bizneset në Serbi”, dhe mori këtë: 

 

 

 

                      V E N D I M  

  

 

 

- Ankesa miratohet pjesërisht. 
 

 

 

 

 

 

 

 

 



A R S Y E T I M I 

 

 

Ankesa ka të bëjë me një artikull me titull “Në 2011-ën VV 

rrokulliste kamionët me mallra serbe, Haki Abazi mbështeste 

bizneset në Serbi”, ku pretendimi kryesor është se me 

publikimin e këtij artikulli është shkelur Kreu II (Raportimi 

i së vërtetës) dhe Kreu III (Nxitja dhe gjuha urrejtjes) i 

Kodit të Mediave të Shkruara.  

 

Lajmi është shkruar në media online dhe objekt i kësaj ankese 

është teksti i shkruar, e që rrjedhimisht ankesa është e 

lejueshme për trajtim dhe e afatshme.  

 

Pas leximit të artikullit dhe shqyrtimit të ankesës, KMShK 

gjen se ankesa është e bazuar pjesërisht. 

 

Media ka ripublikuar një shkrim që më parë është botuar në 

median Lajmi.net dhe si të tillë e ka cituar drejt. KMShK ka 

pranuar ankesën dhe përgjigjen në ankesë. Sipas ankesës media 

nuk e ka raportuar të vërtetën dhe me shkrim është nxitur 

urrejtja. Ndërsa në përgjigjen e saj, media thotë që shkrimi 

është i një mediumi tjetër ndërsa ankesa më shumë është për 

statuset në rrjete sociale të drejtorit të medias sesa për 

vet tekstin e shkrimit. 

 

KMShK ka për obligim që në rastin konkret të trajtoj ankesën 

ashtu siç është drejtuar tek ajo. KMShK vërenë se në 

artikullin e botuar është cituar media e cila ka botuar më 

parë lajmin, por KMShK konsideron që media e cila ka ri 

publikuar lajmin është po aq përgjegjëse sa media e cila është 

autore e lajmit.  

 

Në lidhje me pretendimin e mos raportimit të së vërtetës, 

këtë pikë mund ta vërejmë vetëm tek titulli i shkrimit dhe 

tek paragrafi i parë i shkrimit. Kjo pasi që nuk përputhet me 

atë që ankuesi ka deklaruar dhe atë çka media ka shkruar se 

ka deklaruar. Në kuptim të Kreut II(raportimi i së vërtetës) 

të Kodit të Mediave, media është përgjegjëse për shkeljen e 

kësaj pike.  

 

Në lidhje me nxitjen e urrejtjes apo Kreut III të Kodit të 

Mediave, KMShK gjen se në shkrimin në fjalë nuk mund të 

gjenden elemente të nxitjes së urrejtjes që Kodi ka paraparë. 

Nxitja e urrejtjes duhet të provohet përmes citimeve të 

fjalëve konkrete që media ka thënë kundër ankuesit. 

 



KMShK vendosi si në dispozitiv të këtij vendimi.  

 

Këshilli i Mediave të Shkruara të Kosovës 


